
                                                                                   Қарағанды қаласы,
                                                №59 жалпы білім беретін орта мектебі,
                                                                     бастауыш сынып  мұғалімі


Тәуелсіздік  жолында
Мақсаты:    Оқушылардың ойында елжандылық сезімін қалыптастыра  отырып, туған елі   мен жеріне деген сүйіспеншілікке   тәрбиелеу, тіліміз бен тарихымызға құрметпен қарауға тәрбиелеу;
Көрнекілігі:  «Тәуелсіздік жолында», «Мәңгілік ел»слайд, суреттер топтамасы.
Жүрізілу  барысы:
Қазақстан    Республикасының  Мемлекеттік   Әнұраны орындалады.
Кіріспе бөлім.  «Тәуелсіздік  жолында»
Көрініс: Тәуелсіз  елдің  баласы.
Слайд «Тәуелсіздік  жолында» (слайд арқылы  тәуелсіздік  кезеңдерін түсіндіру)
Көрініс: (Дастархан  басында  апасы отырады.)
Апасы: - Құлындарым келіңдер, немерелерім  ғой қаладан келген, айналып  кетейін  құлындарым,-деп  балаларды  шақырады.
Атасы: - Сабақтарың жақсы ма, құлындарым. Жақсы  оқыңдар, қазір  мемлекет  сендерге  барлық  жағдайды  жасады, сендер  тәуелсіз  елдің  баласысыңдар! Міне  теледидарда еліміздің   тәуелсіздік  жолын  көрсетіп  жатыр, қараңдар, ұғыныңдар, сезініңдер, құлындарым  -деді.
Бала: -Ата, ата, тәуелсіз  елдің  баласы дегенді  қалай  түсінуге  болады?
Атасы: (ауыр күрсініп ) -Ее, балам   қазақ  елі  не  көрмеді? Бұрын  мұндай  заман  болған  жоқ. Халқымыз киіз   үйде  тек  қана  мал  бағып  өмір  сүрді. Жазда жайлауға, қыста  қыстауға көшіп, жан  сақтау  үшін  қиындықты  көп  көрді. Ашаршылықты, Жоңғар шапқыншылығы, Ұлт-азаттық көтеріліс, Ұлы  Отан  соғысы, Желтоқсан көтерілісі  сияқты  соғыстарды басынан  өткерді. Қазақтарға    өзінің   салтын, дәстүрін, дінін, тілін ұмыттырмақшы  болды.
Бала: -Неге ата, ұмыттырмақшы болған кімдер?
Атасы: –Ее, құлыным  қазақты  басқарып отырған өзге ұлт өкілдері ғой, себебі қазақтың жері бай,өте  үлкегн  елімізде жер  байлығының   100 шақты түрі  бар, олар  сол  байлықты,жерді қазақтан  алғысы  келді. Елінің қамын  ойлаған адамдарды  да  Халық  жауы деп түрмеге  жапты. Еліміз  сонда да  өз  құндылығын сақтай білді, қорғай  білді. Бірнеше жыл  өткен  соң Кеңес   Одағына   мүше  болып, 15  Одақтас  мемлекетпен  жетпіс жыл өмір сүрді.
Бала:-Ата,Тәуелсіздікке  қазақ  халқы  қай  уақытта  қол  жеткіздіАтасы:-1986 жылдың желтоқсан  айы  болатын,Алматыда  Брежнев алаңында кенеттен  жастар көтерілісі басталды.. Совет өкіметі тұсында бұрын-сонды болмаған құбылыс  болды, Таңертеңгілік  сағат 10-да бар-жоғы 18 минутта 26 жыл Қазақстанды үздіксіз басқарып келген Дінмұхамед АхметұлыҚонаев орнынан түсіріліп, орнына Генадий Васильевич Колбин  қазақтарға басшы боп тағайындалған . Сол күні намысқа булыққан  аға-апаларымыз   ел  қамын, ел мен ұрпақ  болашағын  ойлап Алматы  қаласындағы қазіргі  жастар  алаңына  еркіндік,тәуелсіз ел  болуды  талап  етіп,көтеріліске шықты.Міне сол жан түршігерлік  көтеріліс бізді  тәуелсіздік  жолына  алып келді, балаларым. Ал қазір ше? Еліміз сол  оқиғадан  соң 5  жылдын соң  еліміз  тәуелсіздігін қабылдады.Тәуелсіз  ел  деген  құлындарым, өз мемлекетінде  еркіндікте  ешкімге  бағынбайтын, өз  мемлекетіне  ғана бағынатын ел.Өзіміздің  Ата-Заңымыз  бар, Рәміздеріміз: Әнұран, Елтаңба, Туымыз  бар, өзіміздің  президентіміз бар. Төл  теңгеміз бар. Сендер  осындай  бақытты елдің  баласысыңдар! Еліміз  тыныш, соғыс жоқ, халықтың  жағдайы  күннен-күнге  жақсарып  келеді. Міне  ата-бабамыз  осы  күн  үшін  жандарын қиды, осы  күнді  неше ғасыр  армандады. Ал сол  армандар орындалып жатыр, қарақтарым! Енді  болашақат  сендер  басқарасыңдар!
Бала:-Жақсы  ата, ел  сенімін  ақтаймыз!
Болашақта  жақсы  маман  болып, елімізге  қызмет  етеміз.
Ата: -Мен сендерге ата – бабаларыңнан қалған    батаны  берейін;
Бай  болсаң халқыңа  пайдаң  тисін,
Батыр  болсаң  жауыңа  найзаң  тисін!
Әумин!
Мен –қазақпын. Тұрсынғали Гүлім, Мұхатаев Айхан.
Ән «Желтоқсан желі» видео-көрініс  арқылы ата-аналар   хормен  ән  орындайды.
Көрініс: «Қайраттың  қайсарлығы»
 1-оқушы
Ұран    жазып    қып-қызыл   ту көтерген
Бізде   шықтық    алаңға «Елім-ай – лап»
2-оқушы: әр халыққа   өзінің көсемі керек.
3-оқушы: бұл дегенің  қазақта   беделдің қалмағаны,
құрып барады емес пе?
4-оқушы Ләззат:Ақиқат  қайда,шындық жоқ
· Колбин  деген кім өзі,қайдан  келген?
5 оқушы- -Ұстаңдар бұзақыны! Әкетіңдер, жауып тастаңдар!
Тергеуші Қайраттан сұрақ алады.
Тергеуші: -Қайрат, сен  алаңға жастармен  шыққаныңды  мойындайсың ба?
Қайрат:Иә, Қазақты  қазақ  басқарсын,қазағым  тәуелсіз  ел  болсын.
Тергеуші:Ақымақ! Әкетіңдер, Атыңдар! Көзін құртыңдар!
Қайрат: Күнәдан таза басым бар
Жиырма бірде жасым бар
Қасқалдақтай қаным бар
Бозторғайдай жаным бар.
Алам десең алыңдар!
Қайрат деген атым бар,
Қазақ деген затым бар
«Еркек тоқты құрбандық»
Атам десең атыңдар!
Негізгі бөлім «Біз  бүгін  қандаймыз?» 
Мен –қазақпын. Тұрсынғали Гүлім, Мұхатаев Айхан.
Ата-аналарға арналған викториналық сұрақтар. «Біздің балалардың бүгінгі  бақыты»
Үй  тапсырмасы:
(Оқушылар  өз ойларын  ата-аналарымен  бірге жазған  ой  толғауын ортаға  салады.)
Шынар: -Біздің  ата-бабамыз тәуелсіздікті  уш  жыз  жылдан  астам  уақыт  армандаған екен.Осы  тәуелсіздік жолында  қаншама  соғыстар  болып еліміз  көп қиналған  екен. Анам айтады. -«Соғысты көрмеген бала  бақытты» деп.
Гүлім: Мен елбасын үлгі тұтамын, ол біздің  елді  бейбіт өмірде сақтап  отыр және еліміз жақсы тұру үшін көп  еңбек етуде!
Нұрым:Қазір еліміз жақсы өмір сүруде, біз  тек қана сабақты жақсы оқып, еліміздің  болашағын жақсарта алуымыз керек!
Мөлдір: Мен елімізді жақсы көру  керектігін енді  түсініп келе  жатқандаймын, себебі  әкем  кейбір басқа елде балалар қалай өмір сүріп жатқанын көрсетті! Біз бақытты  балдырғанбыз!
1-оқушы: Бүгінгі  ұрпақ, біз  бүгін  қандаймыз?
2-оқушы: Шұғылалы  таңдаймыз.
3-оқушы: Жарқыраған шамдаймыз.
4-оқушы: Жаман  іске бармаймыз.
5-оқушы: Дұрыс  жолды  таңдаймыз.
Бәрі  хормен: Ең бастысы  біз  тәуелсіз  елдің  болашағымыз!
Би «Қаражорға»
3-бөлім  «Мен елімнің  болашағымын»
Көрініс: «Мен елімнің  болашағымын!»
Оқушылар болашақтың  мамандық иелерінің көрінісін көрсетеді.
Мұғалім: (қолында  оқулығы  бар)
Мен  мұғалім  боламын,
Ойлаған  қамын  баланың
Сапалы  білім  беремін
Орындап  заман  талабын.
Дәрігер: (Дәрігер  киіміндегі оқушы қолындағы дәрігер  құралымен келесі оқушыны емдеген көріністі көрсетіп айтып тұрады).
Мен дәрігер  боламын
Еліме  бергем  антымды,
Ғасыр  дертінен  сақтаймын,
Саулығын  тілеп  халқымның!

Әкім:
Әкім  болам  мен  ертең
Халқымның  болам  қамқоры
Елдің  жоғын табамын,
Еліме  жақын  боламын.
Құрылысшы:
(құрылысшы киімі және ойыншық үй)
Мен құрылысшы  боламын,
Зәулім ғимарат  саламын
Баспанасыз ешкімді 
Қалдырмайтын  боламын.
Шахтер:
(Шахтер  киімінде)
Мен-шахтермын  болашақ
Байлығын  елдің   ашатын,
Маман болам  білікті 
Халқына  жылу  шашатын
Министр:
Мен министр  боламын,
Халқымның орындап  талабын,
Бермеймін  жауға  елімді
Бөліске  салмаймын  жерімді
Мұнайшы:
(мұнайшы  киімінде)
Мен    мұнайшы  боламын,
Ойлаған  ұрпақ,ел даңқын
Қазағымның  байлығын,
Тек қазаққа  сыйлаймын.
Диханшы:
(Қазақстан картасын көрсетіп тұрып  сол Қазақстан жеріне  бидай егу көрінісін көрсетеді).
Мен  диханшы  боламын
Егінмен  жайқалтам  жерімді
Қамбаға  толтырам  мол  астық
Тоқ  болсын  деп  елімді.
Президент:
Мен  президент боламын,
Орындаған  халық арманын,
Көрсетпеймін  елге  азапты
Әлемге  үлгі  етем қазақты
«Қалалар  шеруі»  биі
(Би барысында «Қазақ  елі-Мәңгілік  ел»  текшеде жазылады. Әр текшеде  «100 нақты қадам, Қазақстан - 2050, Нұрлы жол, Мәңгілік  ел  монументі» суреттері жапсырылған).
Слайд «Мәңгілік ел»
Бейбіт күнге тілектер: Әр  оқушы бір сөйлемнен  өз  тілегін  айтады.
Тілектер бұрышы:
(Сөз соңында  ата-анаға құттықтау сөз  беріледі,ақ тілектер  бұрышына  ата-аналар стикерге өз ұсыныс-тілегін жазып қалдырады).

